
Тема: 
Исем. Йомгаклау дәресеtc "Тема\: 
Исем. Йомгаклау дђресе."
Максат: 1. «Исем» темасы буенча үтелгән материалны гомумиләштереп кабатлау.

2. 
Исемнәрне сөйләмдә дөрес кулланырга өйрәнү.

3. 
Сөйләм телен үстерү, укучыларда белем алуга җаваплы мөнәсәбәт тәрбияләү.

Җиһазлау: һәр укучыга визиткалар, бүлек исемнәре өчен «Хатлар», «Яңалыклар», «Хәбәрләр» дип язылган кечкенә таблолар, рубрика исемнәре («Исем - мөстәкыйль сүз төркеме», «Исемнәрнең төзелеше һәм төрләнеше», «Исемнәрнең ясалышы һәм төрләре», «Исемнәрнең җөмләдәге функцияләре»), кроссворд, төрле характердагы биремле карточкалар, магнитофон, тест.

Дәреснең формасы: эшлекле уен (редколлегия утырышы)

Дәрес планы.
I. 1. Дәрескә хәзерлек, уңай халәт булдыру.

2. 
Укучыларны барлау.

3. 
Өй эшенең үтәлешен тикшерү.

4. 
Дәреснең темасы, максаты, шул максатка ирешү юллары белән таныштыру.

II. 1. Исем - мөстәкыйль сүз төркеме (белемнәрне барлау).

2. 
Исемнәрнең төзелешен һәм төрләнешен кабатлау.

3. 
Ял минуты.

4. 
Исемнәрнең ясалышын һәм төрләрен кабатлау.

5. 
Исемнәрнең җөмләдәге функциясен кабатлау.

6. 
Исем сүз төркеме турында өйрәнелгәннәрне кыскача сөйләү.

III. 1. Исем сүз төркеме турында гомумиләштереп, нәтиҗә ясау.

2. 
Белемнәрне бәяләү, йомгак.

Дәрес барышы.
I. 1. – Исәнмесез, укучылар!

-
Исәнмесез, саумысез!

-
Хәерле иртә сезгә,


Имин үтсен көнегез.


Кәефләрегез ничек?

-
Кояшлы иртә кебек.


Тукай телен – анам телен 


Өйрәнергә дип килдек.

2. 
Укучыларны барлау.

3. 
Өй эшенең үтәлешен тикшеру.

4. 
Дәреснең темасы, максаты белән таныштыру:

- 
Укучылар, бүген – «Исем» темасын йомгаклау дәресе. Дәреснең максаты түбәндәгечә: без сезнең белән исем темасы буенча үтелгән материалны гомумиләштереп кабатларга һәм исемнәрне сөйләмдә дөрес кулланырга өйрәнергә тиешбез. Дәресебез «Исем» газетасының редколлегия утырышы рәвешендә үтәр. (Укучыларны өч төркемгә бүлү, эш тәртибен аңлату). Төркемнәрнең исемнәре:

1.
«Хатлар бүлеге».

2.
«Хәбәрләр бүлеге».

3.
«Яңалыклар бүлеге».

I. 1. «Исем – мөстәкыйль сүз төркеме» рубрикасына материал әзерләү. 

«Хатлар бүлеге» нә бирем.

Укучының газета редакциясенә җибәрелгән хатында кайбер сүзләр аңлашылмый. Мәгънә ягыннан туры килгән исемнәр куеп, хатка төзәтмәләр кертергә.

Хат үрнәге: «Исәнмесез, хөрмәтле «Исем» газетасы! Мин сезгә үземнең дустым турында язарга телим ……… исеме – Айсылу. Ул җиденче ……… укый ……… - бик акыллы һәм тырыш ……… Яхшы билгеләргә генә укый, өйдә ……… дә бик теләп булыша. Без аның белән «Оста куллар» ……… йөрибез. Мин ……… бик хөрмәт итәм.

«Хәбәрләр бүлегенә» бирем. Уртак билгеләре буенча исемнәр уйлап язарга:

Предмет исемнәре:

Зат исемнәре:

Хайван, кош-корт исемнәре:

Үлчәү берәмлекләре:

Эш-хәл исемнәре:

Табигать күренешләре:

Географик атамалар:

Күк җисемнәре атамалары:

«Яңалыклар бүлеге» нә бирем. Җәяләрне ачып, кыш турында хикәяне язып бетерергә.

Салкын (кыш) килде. Бөтен (җир) ак (кар) каплады. Суык (битләр) чеметтерә. Агачлар ак (бәс) төренде.

Тиздән Яңа ел (бәйрәм) җитәчәк.

(Бүлекләрнең эше тикшерелгән вакытта укучылар исем сүз төркеменә билгеләмә бирәләр).

2. 
«Исемнәрнең төзелеше һәм төрләнеше» рубрикасын әзерләү.

«Хатлар бүлеге» нә бирем. Редакциягә килгән хаттан исемнәрне табып, нигез һәм кушымчага аерып язарга.

Һәр җәйдә мин авылга кайтам. Анда минем әбием һәм бабам яши. Мин аларга өй эшләрендә булышам, елгада су коенам, балык тотам.

«Хәбәрләр бүлеге» нә бирем.

Магнитофон язмасындагы тексттан исемнәрне сайлап алып, килешләрен һәм нинди санда килүләрен билгеләргә.

Минем гаиләм зур түгел. Гаиләмдә дүрт кеше: әни, әти, абыем һәм мин. Әтием мәктәптә эшли, ул укучыларга белем бирә. Әнием авыруларны дәвалый. Абыем тугызынчы сыйныфта укый, ә мин – җиденче сыйныф укучысы

Яңалыклар бүлегенә бирем.

Бирелгән исемнәрне тартым, ә аннары килеш белән төрләндереп языгыз (апа, эш).

(Җавапларның дореслеген тикшергән вакытта исемнәрнең төзелеше һәм төрләнеше буенча нәтиҗә ясала).

3. 
Ял минуты.

4. 
«Исемнәрнең ясалышы һәм төрләре» рубрикасын әзерләү.

«Хатлар бүлеге» нә бирем.

Кроссвордны дөрес чишсәгез, вертикаль баганада башкалабыз исемен укырсыз.


1.
Башкалабыздагы күл

 2. 
Евразиядәге күл - диңгез

 
3. 
Милләт исеме

 
4. 
Татарстандагы район

 
5. 
Африкадагы елга.

«Хәбәрләр» бүлегенә бирем. Магнитофон язмасындагы әңгәмәне татар теленә тәрҗемә итәргә, исемнәрнең язылышларын аңлатырга:

-
Извините, Вы откуда?

-
Я из Китая.

-
А где Вы учитесь?

-
В КГУ, на факультете татарской филологии.

-
Каково ваше мнение о столице Татарстана?

-
Казань – очень красивый город.

-
Спасибо.

«Яңалыклар бүлегенә бирем».

Бирелгән мисаллардан омоним, синоним, антоним исемнәрне билгеләргә:

Маһирә апаның сүзләрендә моң, сагыш бар иде.

Көн дими, төн дими - эшли дә эшли ул.

Кәрзиндә бар биш алма,

Рөхсәтсез алма алма.

Әллә кая киткән таба,

Я, кайсыгыз эзләп таба?

(Җавапларның дөреслеген тикшергәндә уртаклык һәм ялгызлык исемнәр, омоним, синоним, антоним исемнәр, исем ясалышы буенча нәтиҗә ясала).

5. 
«Исемнәрнең җөмләдәге функциясе» рубрикасын әзерләү.

«Хатлар бүлеге» нә бирем. Хикәяне укыгыз һәм исемнәрнең җөмләнең кайсы кисәге булып килүен әйтегез:

Апрель киче иде. Кояш җылысыннан эреп, көне буена тып-тып тамып утырган без сөңгеләре хәрәкәтсез калган. Һавада кар катыш дымсу җир исе. Сыерчыклар сайравын уздырып, чыпчыклар чыркылдаша.

«Хәбәрләр бүлеге»нә бирем. Түбәндәге җөмлә кисәкләре нинди килештәге исемнәр белән белдереләләр:
	Ия 

Аергыч

Тәмамлык

Хәл
	Урманда, китапны, әти, тәрәзәнең, кояш, әбигә, кибеткә


Җаваплар:

Ия – баш килеш.

Аергыч – иялек к.

Тәмамлык – (юнәлеш, төшем, чыгыш, урын-вакыт).

Хәл (кая? кайдан? кая? сорауларына җавап бирүче юнәлеш, чыгыш, урын-вакыт килешәндәге исемнәр белән).

«Яңалыклар бүлеге» нә бирем.

Тест. Түбәндәге исемнәр кайсы җөмлә кисәге булып киләләр:

Ия 

Аергыч

Тәмамлык

Хәл


Җавапларның дөреслеге тикшерелгәндә исемнәрнең функцияләре турында нәтиҗә ясала.

6. 
Эшлекле уенга нәтиҗә ясау өчен, өч бүлеккә дә бер үк бирем бирелә. Укучыларның игътибарын җәлеп итәрлек итеп, түбәндәге план буенча реклама тексты әзерләргә:

План.
1.
Газета кемнәргә багышлана?

2.
Аны укып, нәрсәләр белеп була?

III. Йомгаклау өлешендә иң отышлы реклама үрнәге магнитофон тасмасына яздырыла һәм тыңлана. (Бу бер үк вакытта гомумиләштерү дә булып тора).

Дәрес ахырында укучыларның җаваплары бәяләнә, нәтиҗә ясала.

